
Saptajina Stava

ಸಪ್ತಜಿನಸ್ತವಃ

ಜಗದ್ಗುರುಂ ಸುರನರಲೋಕಪೂಜಿತಂ ಕೃಪಾಪಟುಂ ಪರಹಿತಮೋಕ್ಷದೇಶಕಂ .

ವಿಪಶ್ಯಿನಂ ತ್ರಿಭವಮಹೌಘಸಾರಗಂ ನಮಾಮಿ ತಂ ಸುಗತಗತಿಂ ತಥಾಗತಂ .. 1..

ಅನಂತಪಾರೇ ಭವಸಾಗರೇಽಸ್ಮಿನ್ ನಿಮಜ್ಯಮಾನಂ ಪ್ರಸಮೀಕ್ಷ್ಯ ಲೋಕಂ .

ಪ್ರಕಾಶಿತೋಯೇನ ಹಿತಾಯಧರ್ಮೋ ನಮೋಽಸ್ತು ತಸ್ಮೈ ಶಿಖಿನೇ ಜಿನಾಯ .. 2..

ವಂದೇ ವಿಶ್ವಭುವಂ ಬುದ್ಧಂ ಚಂದ್ರಾರ್ಕಾಧಿಕತೇಜಸಂ .

ಸಾಗರೌಘಮಿವಾಗಾಘಂ ಜ್ಞಾನೇನ ವಿನಯೇನ ಚ .. 3..

ಯಸ್ಯೇಂದುರಶ್ಮಿಪ್ರತಿಮೈರ್ಯಶೋಭಿರಲಂಕೃತಾ ಭಾತಿ ವಸುಂಧರೇಯಂ .

ಔದುಂಬರಂ ಪುಷ್ಪಮಿವಾದ್ಭುತಂ ತಂ ವಂದೇ ಕಕುಪ್ಛಂದಮಹಾಮುನೀಂದ್ರಂ .. 4..

ವಿಸಾರಿಣಾ ವಿಗತಮಲೇನ ಚೇತಸಾ ವಿರಾಗಿಣಾ ಸತತಹಿತಾನುಕಾರಿಣಾ
ಹತಂ ತಮೋ ವಿಗತಮಲೇನ ಯೇನ ತಂ ಸುರಾರ್ಚಿತಂ ಕನಕಮುನಿಂ
ನಮಾಮ್ಯಹಂ .. 5..

ಪ್ರತಪ್ತಚಾಮೀಕರರಶ್ಮಿಗೌರಂ ಸಹಸ್ರಸೂರ್ಯಾಧಿಕದೀಪ್ತತೇಜಸಂ .

ಲೋಕೋತ್ತಮಂ ಸರ್ವಜನಾಭಿವಂದ್ಯಂ ವಂದಾಮ್ಯಹಂ ಕಾಶ್ಯಪನಾಮಧೇಯಂ ..

6..

ವಾಕ್ಯಾಂಶುಜಾಲೈಃ ಪ್ರತಿಬೋಧ್ಯ ಲೋಕಂ ಸೂರ್ಯಾಶುಜಾಲೈರಿವ ಪದ್ಮಷಂಡಂ .

ಯೋ ನಿರ್ವೃತಃ ಶಾಕ್ಯಮುನಿಪ್ರದೀಪಸ್ತಸ್ಮೈಃ ನಮಃ ಪರಮಕಾರುಣಿಕಾಯ ಶಾಸ್ತ್ರೇ
.. 7..

ಮೈತ್ರೇಯನಾಮಾ ತುಷಿತಾಲಯಸ್ಥೋ ಯಸ್ಯೈಕಜನ್ಮಾಂತರಿತಾ ಹಿ ಬೋಧಿಃ .
ಉತ್ಪತ್ಸ್ಯತೇಯಃ ಸುಗತಃ ಪೃಥಿವ್ಯಾಂ ಸರ್ವಾತ್ಮನಾಽಹಂ ಪ್ರಣತೋಽಸ್ಮಿ ತಸ್ಮೈ .. 8..

ಸ್ತುತ್ವಾ ಮಯಾ ಸಪ್ತಜಿನಾನತೀತಾನನಾಗತಂ ಚಾಷ್ಟಮಬೋಧಿಸತ್ತ್ವಂ .

ಯತ್ಪುಣ್ಯಮಾಸಾದಿತಪ್ರಮೇಯಂ ನಿರಾಮಯಾಸ್ತೇನ ಭವಂತು ಸತ್ತ್ವಾಃ .. 9..
ಇತಿ ಶ್ರೀಸಪ್ತಜಿನಸ್ತವಃ ಸಮಾಪ್ತಃ ..

